
Uunga siunnersuut: Qaffasinnerusumik ilinniartitaanerit pillugit Inatsisartut inatsisaata 

allanngortinneqarnera pillugu Inatsisartut inatsisaat  

(Eqqumiitsuliornermik qaffasinnerusumik ilinniarfinni ilinnialernissamut piumasaqaatit, 

ilinniarnermut ileqqorissaarnermullu malittarisassat, paasissutissanik nakkutilliineq 

pissarsiortarnerlu aamma misileraalluni ineriartortitsinermillu suliaqarneq) 

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

 

Siullermeernera 

Qaffasinnerusumik ilinniartitaanerit pillugit Inatsisartut inatsisaanni nr. 14, 12. juni 2019- 

imeersumi qaffasinnermik ilinniarfiit pillugit Inatsisartut inatsisaata allanngortinneqarnissaanik 

Inatsisartut inatsisissaattut siunnersuut Naalakkersuisup saqqummiussaanut Naleqqamiit ima 

oqaaseqarfigissavagut. 

Uani eqqumiitsuliornermik qaffasissumik ilinniarfimmi, matumani isiginnaartitsisunngorniarfimmi 

ilinnialernissamut piumasaqaatinik saneqqutsisinnaanissamut inatsisitigut tunngavissiinissaq 

siunnersuummi pingaarnertut siunertaasumi Naleqqamiit tapersiinerput maanngaanniit 

anngupparput. 

Tassami eqqumiitsuliornikkut nunatsinni kultoorerput ilaalluinnarpoq, taamaattaaq aamma 

isiginnaartitsinermi taamaalluni, tamakku kultooritsinnut takutitsilluartarmata nunatsinni 

pisariaqartinneqarluinnartuupput, kiisalu aamma politikkikkut pisunik isiginnaartitsinermi 

ilanngussaqartarlutik eqqarsariartitsisinnaasunik. Taamak oqariarluta ilinnialersussamut inatsimmik 

saneqqutsinissaq piulersimappat ilinnialertussap piginnaasai pikkoriffiilu 

nalilersorneqartarnissaanut periarfissaqartoqartarnissaa inissaminiitsipparput. 

Taamatut oqaaseqarluta ataatsimiititaliamut suliarineqarnissaa innersuussutigaarput. 


